BITOR GAUBEKA DUO

Larogei eta bost urte betetzeko zen Bermeoko seme hau
aurton Martxoaren 9.ean bere hirian hil zenean, 1894.eko
Apirilaren 12.ean jaioa zen eta.

Gaztetatik hartu zuen Gaubekak bere bizi guztirako
izango zen ogibidea, hamabost urtedun zelarik Sarriako Irar-
Erti Ikastetxera jo zuen Barcelona aldera eta. Bere leheneta-
riko idazki baten (Euzko Deya, 1921, IV - Iraila, 59-60 or.)
Irarkintze- aren gorespena eman zigun, irarkari hitza bere
izenpean jarriz eta lanbidea ikasi zuen tokia azalduz. Heme-
retzi urtekin, 1913.ean, Gernikako "Goitia eta Ormaetxea"-
ren irarkolan dugu Gaubeka lanean eta gerotxoago, Zirilo
Artzubiagak eramanda, Zornotzako "Jaungoiko Zale’ren
inprimategian.

Garai haretan Gaubekatarrak Busturiko Axpen bizi
ziren eta gurasoen herrian bere kontura irarkola bat sortzea
asmatu zuen Bitorrek. Makina txiki batez hasi zen Gaubeka
inprimatzen eta bere eskuetatik irtendako lehenengo lanak
bere anaia Galok idatzitako Busturiko Ikastia eta Umetxuen
Adizkidea izan ziren. Urte gutxi barru Bermeon jarri zuen
gero famatua izango zen irarkola eta bertatik irten ziren hain-
bat eta hainbat liburu eta liburuxka:

1923 Luis Jauregi: 'Egizko edertasuna.

1925 Almikako Ama Deunaren Bederatziurrena.
R. Ortuzar: Oroigarriak.
Miguel de Arruza: Método practico para aprender vas-
cuence.

1926 Kandido Basabe: San Ifiazio'ren Ejertzioetako Gogar-
teak Bigarren Euskal Egunetako Itzaldiak.

1927 Gomutakia (Franzisko Uzelairi Omenaldia).

1940

1946

1951
1958
1970

EUSKERA XXIV (2. aldia)

Bitor Gaubeka Duo.

Pablo Zamarripa: Gramatica Vasca.

Zabala eta Otzamiz-Tremoya: Historia de Bermeo, I.
Eguskitza: Arrateko Euskal Egunetan ltzaldia.

Pablo Zamarripa: Anayak gara (lpuina).

Saber Altube: Erderismos (liburu bezala eta (EUSKERA
I-1V, urte osoa).

Pablo Zamarripa: Kili Kili (Barre ipuinak).

Zabala eta Otzamiz-Tremoya: Historia de Bermeo, II.
Jon Gurutz Ibargutxi: Elei Ama Deunaren lkurtonak
edo Sakramentuak.

Seber Altube: ElI Acento Vasco en laprosay en el verso
(liburu bezala eta EUSKERA 1-1V, urte 0soa).

Pablo Zamarripa: Vocabulario Vasco Castellano.
Pantzeska Belaustegi: lzar Argia.

EUSKERA, I-1V, urte osoa.

Aitor Goirizelaia: Machin de Munguia.

Pablo Zamarripa: Firi Firi.

Conmemoracion del 1V Centenario de las Ordenanzas
de la Cofradia de Bermeo.

Gabirel Jauregi: Pisia.

Zeanuriko Abade, Lekaide eta Lekaimen izenak EUS-
KERA, urte osoa.

Gabirel Jauregi: Kimia.

José Antonio Oararteta: Mirenen Senargeya EUSKE-
RA, urte osoa.

EUSKERA, urte osoa.

Florencio Amador Carrandi: Ensayo Bibliografico de
obras y folletos publicados con motivo del Movimiento
Nacional.

José Uzelai: El Puerto y Ferrocarril de Bermeo.
Florencio Amador Carrandi: Las procesiones de Sema-
na Santa en Guernica.

Gernikako Marijesiak.

Albizuri'tar Prantzisko: Andra Manaren Leretako lia.
Juan Goitia: Espafia, Ibérica o Vasca?

Eleiz Abestitxoak izenezko liburuxka bat ere eman zuen
argitara, urterik gabe.

Inprimatzaile trebea izan bazen gure Bitor Gaubeka,
idazle bezala ere agertzen zaigu. Bere lehenengo lana, 1922,-
go EUSKERAN agertu arren, 1920.eko Lotazilan idatzi zuen.
Gero kultur aldizkarietan agertu zen Gaubekaren izena, Gau-
tarbi, Bitxor, Kistarzale, Etxekua eta Garaitz izenordez.
Gaztetatik hasi eta idatzi zuen Bitorrek Euzkadi, Euzko Deya,
Busturiko Kistar lkastia, Umetxuen adizkideat Ereintza, Euz-
kerea, Agur eta beste agerkari batzutan. Historia aldetik
bere lanik mamitsuenak hauk izan ziren: Matxitxako, Ber-
meo'ko lenengo Eleizea, Domenigus eta Albonika. Baina beste
gai batzu ere erabili zituen Gaubekak.

—Euskaltzaindiak... Euzkera-Batasunatzaz ospatzen daun
batzarreko artezkari eta bazkidei. (In Euskera, 1922,1, 18-
20 or.).

—Polone neskatilxuba (In Euzko Deya, 1912, Il Garila, 27-28
or.).

—Ilrakintzea (In Euzko Deya, 1921, IV lraila, 59-60 or.).
—Adizkidia, laguna, notina (In Euzkerea, 1932, VI, 109 or.).

—"Eskualdi" itza erderazko "tanto" itzaren ordez. (In Euzke-
rea, 1932, VII, 134 or.).

—Euzkel Iztegirako tantatxubak (In Euzkerea, 1932, IX, 180
or.).

Euskal idazle eta, gainera, euskal gaiak zabaltzen inpri-
matzaile bezala zebilenez gero, gerra aldian kanpora joan
beharrean aurkitu zen Gaubeka. Eta beste alderditik etorri
zenean, 1940.ean, inprimatzen hasi zen berriz jan ere egin
behar zen eta sendiari irtenbide bat eman ere bai. Nahiz eta
orduko giroko argitalpen batzu egin, isilezko liburuxkak ere
atera zituen eta poliziaren zigorpean egon zen baten behin-
tzat. Katalina Azpiri emaztearen izenean zabaldu zuen Gerni-
kan Liburu denda bat eta Bitor, Gernikatik Bermeora zebilen
irarkolarako lanak biltzen. Orduan ezagutu nuen: gizon apa-
la, langilea, eta denen gainetik, euskalduna. Agur Bitor Gau-
beka eta Duo.

José Antonio Arana Martija



